
Кіріспе
Кәсіптік практикалар жоғарғы оқу орнында алған теориялық білімді бекітуге, практикалық машықты және құзыреттілікті қалыптастыруға, сонымен бірге озық тәжірибе жинақтауға бағытталады.
Оқу үдерісі кезінде «Шетел тілі: екі шетел тілі» мамандығының студенттері мемлекеттік жалпыға міндетті білім беру стандартына сәйкес төмендегідей кәсіптік практика түрлерінен өтеді: 

оқу практикасы, 

педагогикалық практика,
кәсіптік практика.

Педагогикалық практика институттың таңдауындағы    мектептерде ұйымдастырылады. Мамандық моделіне сәйкес студенттердің практикасы мектептегі мұғалім жұмысына дайындығын шыңдауға бағытталады және келесі міндеттерді орындайды: конструктивті-жоспарлаушылық, тәрбиелік, ұйымдастырушылық, ынталандырушылық, ақпараттық-технологиялық.
Кәсіптік практика студенттердің теориялық және практикалық оқыту бағдарламасын меңгергеннен кейін өткізіледі. Практиканың бұл түрі жалпы және кәсіби құзыреттілікті дамытуға және тереңдетуге, өз бетінше жұмыс жасай алу қабілетін тексеруге, сонымен бірге диплом жобасын орындау даярлығына бағытталады.
1. Практика мақсаты мен міндеттері
Педагогикалық практика мақсаты жалпы ғылыми, мәдениеттану, психологиялық-педагогикалық, әдістемелік және арнайы пәндер бойынша білімді бекіту және тереңдету, сонымен бірге теориялық білімнің негізінде педагогикалық іскерлікті, дағдыны және құзыреттілікті қалыптастыру болып табылады. 
Кәсіптік практиканың мақсаты өзекті құзыреттілікті бекіту, практикалық машықты және мамандық бойынша кәсіби қызметтің тәжірибесін меңгеру болып табылады.
 Кәсіптік практиканың негізгі міндеттері:
- шетел тілі мұғаліміне қажетті практикалық дағдыны, соның ішінде балалармен тәрбие жұмыстарын жүргізу дағдысын меңгеру;
- «Шетел тілдерін оқыту әдістемесі» сабағынан алған теориялық білімді қолдана білу; 
-шетел тілі мұғалімі және сынып жетекшісінің оқу-тәрбие қызметінің жүйесін толық меңгеру; 
- психология-педагогикалық шеберлік пен дағдыны, тұлғаның маңызды кәсіби сапасын қалыптастыру және дамыту; 
- жаңашыл мұғалімдердің озық тәжірибесін, педагогикалық үдерістегі әр түрлі деңгейдегі оқытудың нақты жай-күйін зерделеу; 
- педагогикалық бағыттағы өздігінен білім алу қажеттілігін қалыптастыру. 

          Педагогикалық практика бойынша студенттердің құзыреттілігі:
Білу:

- тәрбие жұмысының теориясы мен әдістемесін;
-шетел тілдерін оқытудың психологиясын;
-шетел тілдерін оқытудың әдістемесін.
Үйрену:
- психология-педагогикалық іскерлікті, тұлғаның маңызды кәсіби сапасын дамыту;

 - мектептің оқу-тәрбие үрдісіне тікелей қатысу;

- практика бағдарламасын орындау, бекітілген үлгі бойынша практика күнделігін жүргізу.
Студент төмендегі дағдыларды меңгеруі тиіс:

- теориялық білімді іс жүзінде қолдану;
- жаңашыл мұғалімдердің озық тәжірибесін, педагогикалық үдерістегі әр түрлі деңгейдегі оқытудың нақты жай-күйін зерделеу;

- педагогикалық бағыттағы өздігінен білім алу қажеттілігін қалыптастыру;
- тәжірибелік іскерлік пен дағды деңгейін практикадан өтушінің талдауы. 

Кәсіптік практика барысында студенттер төмендегідей шеберлікті меңгеруі тиіс:

 1) сабақ жүргізу техникасын игеру:

- негізгі кезеңдерді ескере отырып сабақ үстіндегі уақытты дұрыс бөлу; 

- мұғалім мен оқушының арасындағы сөйлеу уақытын қадағалай отырып, сабақты шетел тілінде жүргізу;

 -шетел тілін қарым-қатынас құралы ретінде пайдалана отырып оқушылардың таным қызметін жандандыру;
- шетел тілінде сөйлеуді оқушылардың деңгейіне орай бейімдендіру;
2) оқу материалдарын дұрыс талдау және сабақтың мақсатына қарай оларды дұрыс таңдай білу;
3) елтанушылық және мәдениеттанушылық сипаттағы түпнұсқа материалын іріктеуді жүзеге асыру;
4) сабақ барысында оқушылардың шығармашылық интерактивті жұмыс түрін анықтау;
5) баланың жеке тұлға ретінде эмоционалды өрісінің,  шығармашылық, когнитивтік және тілдік қабілеттерінің дамуын бақылау;
6) өз қызметіне және оқушылардың жұмысына талдау жасай білу, талдау қорытындысынан кейін оқыту мақсаты мен мазмұнына түзетулер енгізу;
7) оқыту жағдайына сәйкес оқушылардың сөйлеу қабілетін дамытатын үлгіні дұрыс таңдай білу. 
2. Практика жүргізуді ұйымдастыру
          Педагогикалық және кәсіптік практика алдында кафедраның бекіту конференциясында әрбір студентке келесі құжаттар беріледі:
1. Педагогикалық практика бағдарламасы.

2. Практика күнделігі.
          «Шетел тілі: екі шетел тілі» мамандығының студенттері үшін кәсіптік практика базасы – мектептер болып табылады.

          Жоғарғы оқу орны практика базаларымен кәсіптік практика ұйымдастырудың типтік келісімшарттың үлгісіне сәйкес білім беру саласында уәкілетті органмен бекітілген келісімшартқа отырады. Практика базаларымен келісімшарттар практика басталғанға дейін кем дегенде 1 ай бұрын жасалады. 
          Практика жетекшілері ретінде шетел тілдерін оқыту әдістемесін жақсы меңгерген және мектептегі тәрбие іс-шараларын өткізуді жақсы білетін кафедраның тәжірибелі оқытушылары – доценттер, аға оқытушылар тағайындалады. 
Практика жетекшілері практика өтушінің жұмысын тікелей басқарады және педагогика кафедрасының оқытушыларымен, мектептегі пән мұғалімдерімен және сынып жетекшілерімен байланыстырады. Практика жетекшісі – институт пен мектеп арасындағы негізгі байланыстырушы болып есептеледі.
Практика жетекшісі:

-студенттерді практика орындарына бөледі;
- қажетті құжатты дайындайды;
- бекіту конференциясын өткізеді; 
- студенттерді мектеппен, пән мұғалімімен, сынып жетекшісімен, жұмыс тәртібімен, жоспармен таныстыруды ұйымдастырады; 

- оқу-тәрбие жұмысының тәжірибесін жинақтау мақсатында практикадан өтушінің сабаққа және сабақтан тыс іс-шараларға қатысуын қадағалайды; 

-машықкердің оқу және тәрбие жұмыс жоспарын жасауын қадағалайды; 

- пән мұғалімінің сабақ және сабақтан тыс іс-шаралар қысқаша мазмұнының бекітілуін қадағалайды; 

- практикадан өтушілердің сабағына қатысады, олардың талдауларын тексереді; 
- сабаққа және сабақтан тыс іс-шараларға дайындалу және сабақты өткізу барысында практикадан өтушінің педагогикалық, әдістемелік, ғылыми әдебиеттерді және техникалық құралдарды пайдалану үдерісін қадағалайды;

- практикадан өтуші мектеп тәртібін бұзған жағдайда қажетті шаралар қолданады және оны сол мезетте кафедраға хабарлайды; 
- практикадан өтушінің құжатты дұрыс толтыруын қадағалайды; 

- практикадан өтушілердің барлық құжаттарын жинақтайды; 
-мектеп қызметкерлеріне төлемақы жүргізу үшін   мағлұматтарды ресімдейді; 

- педагогикалық практиканың қорытынды бағасын қояды;  
- студенттердің құжаттарымен бірге педагогикалық практика бойынша есеп дайындайды; 

- институттың қорытынды конференциясына практика өтушілердің  қатысуын қамтамасыз етеді.

3. Кәсіптік практиканың мазмұны 
Студенттердің кәсіптік практикасынің негізгі баға өлшемі – кәсіби және педагогикалық іскерлік пен дағдының қалыптасу деңгейі, практикалық қызметті (мақсаты, міндеттері, мазмұны, әдістері) теориялық ұғыну деңгейі, шетел тілі пәні мұғалімі ретінде қарым-қатынасы (педагогикалық қызметке деген қызығушылық, балаларға деген махаббат, белсенділік, жауапкершілік және т.б.) болып табылады. Практикадан өтушілердің  мектептің ішкі тәртібіне бағынуы тиіс, олар мектеп директорының, оның орынбасарларының нұсқаулары мен қаулыларын орындауға міндетті. Әрбір студент сабақ басталмас бұрын 15-20 минут ерте келіп, күнделікті 6 сағат өткізуі тиіс. 
Сабаққа немесе сабақтан тыс іс-шараға дайындалу барысында студент алдын ала мектеп мұғалімімен немесе әдіскермен бекітілген қысқаша мазмұндағы жоспар дайындайды. Егер де жоспар уақытында тексеріліп бекітілмесе, онда студент сабақ немесе сабақтан тыс іс-шараны өткізуге жіберілмейді. 

Практикадан өтуші кәсіптік практиканың мақсатын, міндеттері мен мазмұнын жақсы білуі керек, барлық жұмыс түрін уақытылы және сапалы орындауы тиіс. 

Әрбір студент оқушылармен, педагогикалық ұжыммен және қосымша басқа да қызметкерлермен игілікті қарым-қатынаста болуы, оларға ілтипатпен, құрметпен қарауы керек.  
Кәсіптік практика кезінде студент жұмысқа деген ынтасын білдіру, оқу-тәрбие үдерісінің сапасын жоғарылату үшін белсенділік таныту қажет. 
Шетел тілі бойынша практика мазмұнының орындалуын практика жетекшілері қадағалайды. Олар мектеп әкімшілігімен, мұғалімдермен, кәсіптік практиканың үйлестірушісімен тығыз байланыста болады. 
Практика өту мерзімінде студент шетел тілдерін оқыту әдістемесі, педагогика және психология саласында өз білімінің деңгейін көрсету арқылы мұғалім жұмысының маңызды деген барлық түрін орындап шығуы тиіс. 
Оқу жұмысы
Оқу жұмысында студент:
- мектеп мұғалімдері және басқа да практикадан өтушінің өткізетін шетел тілі сабақтарындағы оқу-тәрбие үдерісін бақылауы; 
- олардың  дайындығына, сабақтың үйретуші, дамытушы, тәрбиелеуші міндеттерінің шешілуіне, дидактикалық қағидалардың жүзеге асырылуына, шетел тілін оқытудың түрі мен әдістерін қолдану ерекшеліктеріне, тәрбиелік мақсатта мұғалімнің қолданылатын әдіс-тәсілдері мен құралдарына назар аударуы;   сабақ үстінде ойлау жүктемесін реттеуі; оқушылардың білім деңгейін бағалауы және қадағалауы; мектептегі ағымдағы жоспары мен келешегін білуі; сабақ жоспарын жетілдіруі және соның негізінде өздігінен шетел тілі сабақтарын жүргізуі;

— өздігінен шетел тілі сабағына дайындалуы (кабинетті сабаққа дайындау, көрнекі құралдарды, техникалық оқыту құралдарын, дидактикалық материалды дайындау және т.с.с.);

— оқушылардың сабақта танымдық қызметін жандандыратын (әңгіме, рөлдік ойындар, мәселелік жағдаяттар, пікірталас, оқушылардың өздік жұмысын басқару, жаңа ақпараттық технологияны, Интернет ресурстарды, танымдық телебағдарламаларды, магнитафондық жазбаларды және т.б. қолдану) оқыту әдістері мен тәсілдерін тиімді пайдалануы;
— сабақтан тыс уақытта пән бойынша оқушыға жеке көмек көрсетуі тиіс .
Әдістемелік жұмыс
Практикадан өтуші: шетел тілі мұғалімдерінің мектептік әдістемелік бірлестігінің жұмысына қатысуға; білім берудегі жаңа ақпараттық технологияны, мультимедиялық оқыту құралдарын, техникалық оқыту құралдарын және шетел тілдері кабинетіндегі  құралдарды кабинетін кейінгі оқу жұмысында қолдану мақсатында игеруге; озық тәжірибелі мұғалімдердің сабағына қатысуға, сабақты талдауды қатысуға; практикадан өтуші әріптестерінің сабақтарына және оны талқылау жұмысына қатысуға; мектеп, институт кітапханасында бар әдістемелік әдебиетпен жүйелі түрде танысуға; нақты тақырып бойынша көрнекі құралдарды және үлестірмелі материалды дайындауға міндетті. 
Педагогикалық практикадан өту жоспары:
1 апта:

1. Педагогикалық практиканың басталуына байланысты бекіту конференциясына қатысу. 

2. Педагогикалық үдерісті ұйымдастыру мәселесі бойынша мектеп әкімшілігімен педагогикалық әңгіме жүргізу. 

3. Пән мұғалімінің жеке жұмыс жоспарымен танысу. 
4. Сыныпта тәрбие жұмысын ұйымдастыру бойынша сынып жетекшісімен педагогикалық әңгіме жүргізу. 
5. Сынып құжатымен (журнал, оқушының жеке іс-қағазы, күнделіктер, әдістемелік нұсқаулар) танысу.
6. Практика мерзіміне жеке жоспарды құрастыру. 
7. Педагогикалық күнделікпен және әдістемелік папкамен жұмыс жүргізу.
8. Оқушылардың күнделігін тексеруде мұғалімге көмектесу.
9. Пән мұғалімдерінің сабақтарына, сабақтан тыс іс-шараларға қатысу. 

10. Сабақтардың қысқаша жоспарларын дайындау. 
11. Шетел тілі бойынша сабақтан тыс іс-шараларды және тәрбие жұмыстарын өткізуге материалдар жинақтау. 
2 апта:
1. Пән мұғалімдерінің, практикадан өтушілердің сабақтарына қатысу және талдау.
2. Сабақтарды өз бетінше өткізу.
3. Оқушылармен жеке жұмыс жасау (сыныпқа психология-педагогикалық мінездеме жазу үшін). 

4. Үйірме (факультативті) сабақтарды өткізу. 

5. Күнделіктерді өздігінен тексеру. 

6. Сабақтарға оқу құралын  дайындауда пән мұғаліміне көмектесу. 

7. Үлгерімі төмен оқушылармен жеке сабақтарды ұйымдастыру. 
8. Оқу пәндері бойынша аудиториядан тыс іс-шараларды дайындау және өткізу.  

9. Әдістемелік жұмысқа қатысу: оқу кабинетінде әдістемелік бұрышты ұйымдастыру, оқу пәні бойынша ғылыми-әдістемелік әдебиеттерге шолу жасау. 
3 апта:
1. Оқу сабақтарын өткізу.
2. Мұғалімдер мен практикадан өтушілердің сабақтарына жүйелі түрде қатысу.
3. Оқушылардың жұмысын бақылау, оларға көмек көрсету. 

4. Сыныптық қабырға газетін шығару. 

5. Оқушылардың күнделіктерін тексеру.
6. Оқушының жанұясына бару. 

7. Тәрбие жұмысының жоспарына сәйкес сыныптан тыс іс-шара өткізу.
8. Практикадан өтуші студенттердің қорытынды әдістемелік семинарында мәлімдеме жасау. 

9. Педагогикалық практика бойынша құжат жинақтау. 

10. Практика қорытындысы бойынша мектептің педагогикалық кеңесіне қатысу.
Кәсіптік практикадан өту жоспары
1 апта:

1. Тәрбие жұмысының жоспарына сәйкес сыныптан тыс іс-шара өткізу. 

2. Оқу сабақтарын өткізу, оларды талдау.
3. Мұғалімдердің және практикадан өтушілердің сабақтарына жүйелі түрде қатысу.
4. Оқушылардың жұмысын бақылау, оларға көмек көрсету. 

5. Сыныптық қабырға газетін шығару. 

6. Оқушылардың күнделіктерін тексеру.
7. Оқушының жанұясына бару.
2 -   7 апталар:

1. Мұғалімдердің және практикадан өтушілердің  сабақтарына қатысу және талдау. 

2. Сыныптан тыс іс-шараларға қатысу және талдау. 

3. Кейбір оқушыларға сыныптан тыс көмек көрсету. 

4. Оқушылардың күнделіктерін тексеру.
5. Сыныптан тыс іс-шара өткізу. 

6. Оқу құралдарын, көрнекі және дидактикалық материалдарды дайындауда пән мұғаліміне көмектесу.
7. Практикадан өтушілердің әдістемелік семинарында сөйлеу. 
8. Оқушының отбасына бару.
8 –  9 апталар:
1. Сабақтарды өткізу және оларды талдау.
2. Мұғалімдердің және практикадан өтушілердің сабақтарына қатысу және талдау. 

3. Сыныптан тыс іс-шараларға қатысу және талдау.
4. Оқушыларға кеңес беру. 

5. Тақырыптық сынып сағатын өткізу.
6. Сабаққа дидактикалық материалды дайындау. 

7. Ата-аналар жиналысына материалдар дайындау. 

8. Оқушылардың күнделіктерін тексеру. 

9. Практикадан өтушілердің әдістемелік семинарында сөйлеу.
10 – 11 апталар
1. Сабақтарды өткізу және оларды талдау.
2. Мұғалімдердің және практикадан өтушілердің сабақтарына қатысу және талдау. 
3. Оқушылардың күнделіктерін тексеру.
4. Оқушыларға пән бойынша сабақтан тыс уақытта кеңес беру. 

5. Тәрбие жұмысының жоспарына сәйкес сыныптан тыс іс-шара өткізу.
6. Сыныптан тыс іс-шараларға қатысу және талдау
12 апта:
1. Сабақтарды өткізу.
2. Оқушылардың жұмысын бақылау, әрқайсысына жеке көмек көрсету. 

3. Оқушылардың күнделіктерін тексеру.
4. Практикадан өтушілердің қорытынды әдістемелік семинарында сөйлеу. 

5. Кәсіптік практика бойынша құжат жинақтау.
6. Кәсіптік практика қорытындысы бойынша мектептің педагогикалық кеңесіне қатысу. 
4. Практика есебіне қойылатын талаптар
          Кәсіптік практика аяқталғаннан кейін студент төмендегідей құжаттарды дайындап, шетел тілдері кафедрасына өткізуі қажет:
1. 2-3  сабақтың көрнекі құралдарымен, дидактикалық материалдарымен қоса талдамасы;
2. Пән бойынша сыныптан тыс іс-шара талдамасы;
3.Тәрбие жұмысы бойынша іс-шараның зерттемесі;
4.Оқушыға жазылған психология-педагогикалық  мінездеме (педагогикалық практикадан кейін).
5.Сыныпқа психология-педагогикалық мінездеме  (кәсіптік практикадан кейін).
6.Педагогикалық күнделік (студент жұмысының орындалуы жөнінде белгі және педагогикалық бақылау жазбалары бар жеке жоспар).

7.Кәсіптік практика бойынша есеп. 

Практикадан өту есебі төмендегідей мәліметтерден құрылуы қажет:
- практикадан өткен мектептің нөмірі;

- практикадан өтушінің жұмыс атқарған сыныбы;

- жұмыс уақыты, сабақ өткізу саны (соның ішінде өзі  және мұғалімнің басшылығымен өткізген);

-мектепте кәсіптік практиканы басқарған мұғалімнің аты-жөні.

Есепте студенттің жүргізген жұмысына талдау беріледі: нені өтті, қандай көлемде, қандай құралдар бойынша,  іскерлік пен дағды үйрету барысында қандай әдістемелік амалдар қолданылды, әр түрлі жұмыстың нәтижесі, нені жасай алды, нені жасай алмады?

 Атқарған жұмыстарды талдау негізінде студенттер кәсіптік практиканы ұйымдастыру және өткізуді жақсарту бойынша  өздерінің ұсыныстарын бере алады, сонымен бірге орта мектепте шетел тілдерін оқыту әдістемесі курсын ұйымдастыруды ұсына алады. 

Студент есепке қол қояды. 

Педагогикалық және кәсіптік практиканы бағалауда ескерілетін талаптар:
— оқу жұмысының сапасы, шетел тілін меңгеру деңгейі;

— оқу және тәрбие жұмысын жоспарлай және талдай білуі;

·   педагогикалық білімі;

·  жалпы мәдениеті және сөйлеу мәдениеті;

— шетел тілдерін оқытуда жаңа технологияны қолдануы;

— студенттің практикаге деген қарым-қатынасы, мектеп өміріне араласуы.

 А қосымшасы
Сынып оқушыларының психология-педагогикалық мінездемесінің үлгісі
Сынып ұжымын зерттеу үшін бақылау, сауалнама жүргізу, әңгімелесу, социометрия және т.б. психология-педагогикалық әдістерді пайдалану қажет.

Жалпы мәлімет
Сынып құрамы (оқушылар саны, соның ішінде қанша қыз, қанша ұл, олардың орташа жасы, сынып жетекшілерінің ауысуы және т.б.).

Оқу қызметі
Үлгерімі бойынша жалпы мінездеме, үлгерімі төмен оқушылардың саны, бір сыныпта екі жыл оқыған бала саны, өзара көмек және оны ұйымдастыру түрлері. Оқушылардың қай сабақ түрінен үлгерімі жоғары және қай түрінен төмен екенін анықтау. Үй тапсырмасын орындау сапасы. Сабақ үстінде тәртіп бұзушылық (сабақтың қай түрінде жиі кездеседі?). Сынып ұжымының бұл жағдайға қатынасы.

Оқудан тыс қызметі

Ұжым бірлігі, өздерін басқарудағы нақты іс-әрекеттер, сыныпта қоғамдық пікірдің рөлі, өзара талап етушілік, сынау және өзін-өзі сынауға қатынасы. Сынып ұжымының талпынысы және ұйымдастырушылығы, ұлдар мен қыздардың арасындағы қарым-қатынас ерекшеліктері. Жалпы мектеп өміріне сыныптың қатысуы. Сынып оқушыларының ортақ қызығушылықтары.
Формалды (формалды емес) сынып көшбасшылары. Олардың оқушыларға ықпалы (қандай әрекетте ол көрінеді). Сыныпта микротоптардың болуы, олардың қызығушылықтары. Сыныптағы өзара қарым-қатынас. Сыныптың мұғалімдерге деген қарым-қатынасы.
Сыныпта «шеттетілген» оқушылардың бар болуы, шеттетілу себептері.
Қорытынды
Сынып ұжымының ауызбіршілігі, оқушыларға педагогикалық ықпалдың деңгейі. Сынып оқушыларының, ұжым қызметінің негізгі кемшіліктері және оларды жою жолдары.
 Б қосымшасы
Практикадан өтуші студенттің педагогикалық практика есебінің үлгісі
(Есепті ресімдеу талаптары)

Педагогикалық практика есебі
Студент (аты-жөні) __________ курс ______

мамандық _________________________

№ мектебінде _____ сынып _________________

 ___________ аралығында ______________ж.

1. Практика жоспарын орындау. Қандай өзгерістер болды және неге?
2. Өткізген жалпы сағат саны. Қандай сабақтар аса сәтті өтті және неге? Қандай сабақтар қиындықтар туғызды?
3. Мұғалімдердің қандай озық тәжірибелері есепке алынды және машықкермен пайдаланылды?
4. Берілген ұжыммен тәрбие жұмысының жүйесіне қандай жұмыс түрлері енгізілді?

5. Оқушыларды даралай оқыту тәжірибесі қалай жүзеге асырылды?

6. Педагогикалық практика кезінде қандай білім, іскерлік және дағды қалыптасты?

7. Зерттеу жұмысы қалай жүргізілді?

8. Практикадан өтуші студенттің кәсіби дайындығындағы кездескен қиындықтар (сабақ үстінде, сыныптан тыс жұмыста).

9. Студент практикасына мектеп басшысының қатынасы.

10. Практика бойынша жалпы қорытынды. Педагог тұлғасының қалыптасуындағы практиканың мәні.

11. Педагогикалық практиканың мазмұны мен ұйымдастырылуын жетілдіру бойынша ұсыныстар.
12. Педагогикалық практиканың қорытындысы.

12.1. Пән бойынша ___________ сабақ берді    _______
(саны) (аты)

12.2. Пән бойынша ________мұғалімнің___________сабағына қатысты ____________ (саны) (атауы) (мұғалімнің аты-жөні)

12.3. Сыныптан тыс іс-шараларды өткізді (сыныпты және тақырыпты көрсету).

12.4. Студент-әріптестерінің сыныптан тыс іс-шараларына қатысты (өткізгендердің аты-жөнін, тақырыптарды, сыныптарды көрсету).

12.5. Оқу қызметі бойынша бағалау.

12.6. Тәрбие жұмысы бойынша бағалау.

12.7. Педагогикалық практика бойынша жалпы баға.

3
16
4

